
LI PA TWÒ TA POU GRADYE! 
Si w gen laj ant 15 ak 21 ane epi ou pa gen ase kredi, ou gen opsyon.  Vil Nouyòk gen anpil lekòl ak pwogram pou ede w 
repran chemen pou gradyasyon ak prepare w pou lavi apre lekòl segondè, kit w ale nan kolèj, kit w ale travay, oswa w 
ale nan pwogram fòmasyon.   

Pou ede w pran bonjan desizyon, oumenm ak fanmi w kapab itilize anyè sa a pou jwenn enfòmasyon sou lòt opsyon Vil 
Nouyòk pou  lekòl  segondè ak pwogram. Plis ou  fè  rechèch, plis  lekòl ou kontakte, ak plis  tan ou pran pou konsidere 
opsyon ki disponib pou ou yo, se plis preparasyon w ap genyen pou jwenn lekòl oswa pwogram ki bi bon pou ou a. 

 

KÒMAN POU ITILIZE ANYÈ SA A 
Chak seksyon anyè sa a ap ede w eksplore chwa ou genyen epi konprann bagay w ap bezwen konsidere lè w ap chèche 
opsyon pou lekòl ak pwogram.   
 
 
 

SEKSYON 1:  KONNEN DWA OU 
Konnen dwa w kòm yon elèv Vil Nouyòk. 

SEKSYON 2:  APRANN PLIS SOU OPSYON OU GENYEN 
Konprann diferans ant lekòl segondè tradisyonèl ak Lekòl  Transfè, 

Sant Borough pou jèn adilt Young Adult Borough Centers (YABC), pwogram GED, epi wè kiyès ladan yo ki bon pou ou. 

SEKSYON 3:  KÒMAN POU JWENN AKSÈ LÒT OPSYON LEKÒL/PWOGRAM OU GENYEN 
Chèche konnen kibò biwo enskripsyon Borough yo ak  

Sant rekòmandasyon pou lòt altènatif pou lekòl segondè yo ye. 

SEKSYON 4:  PRAN BONJAN DESIZYON 
Jwenn enfòmasyon sou faktè pou konsidere atravè rechèch w ap fè yo, 

tankou lokal, zouti responsablite, ak sèvis pou elèv‐paran,  
elèv ki gen bezwen espesyal, ak elèv k ap aprann lang anglè English Language Learners (ELL). 

SEKSYON 5:  PLANIFIKASYON POU APRE LEKÒL SEGONDÈ 
Reflechi sou avni w epi konsidere kesyon pou ede w  

wè aklè kisa ki enpòtan pou ou.  

SEKSYON 6:  PRAN ENFÒMASYON SOU ANYÈ ANPLIS POU  LEKÒL SEGONDÈ A 
Chèche konnen kisa ki anndan Anyè sa a. 

 

 



SEKSYON 3: Kòman pou jwenn aksè lòt opsyon lekòl/pwogram ou genyen 
 

Gen kopi Règleman Chanselye a 

disponib nan lekòl ou ak sou 

entènèt nan: 

 www.nyc.gov/schools

Depatman Edikasyon ankouraje elèv pou rete lekòl oswa retounen lekòl epi Depatman an ap sipòte tout elèv nan efò y 
ap fè pou yo pran yon diplòm  lekòl segondè.   Seksyon sa a genyen enfòmasyon enpòtan sou dwa elèv, donk,  li  l avèk 
atansyon. 
 

 DWA W POU ALE LEKÒL   
Si w rete nan Vil Nouyòk, ou gen mwens pase 21 ane, epi ou poko gen yon diplòm lekòl segondè: 

• Ou  gen  privilèj  pou  ale  lekòl  segondè  aplentan  oswa  nan  pwogram  lekòl  segondè  Depatman  Edikasyon  Vil 
Nouyòk ap jere, jis nan fen ane lekòl lè ou vin gen 21 ane 

 

• Ou gen dwa pou retounen lekòl segondè nan nenpòt moman 
 

• Ou  gen  dwa  pou  refize  yo  transfere w  san w  pa  dakò,  kite  yon  lekòl  segondè  pou  ale  nan  yon  pwogram 
edikasyon atanpasyèl 
 

• Ou gen dwa pou jwenn avi ranvwa oswa transfè envolontè ak yon opòtinite pou yon deba oswa yon konferans 
avan yo ranvwaye w oswa transfere w nan yon lòt lekòl    

 

• Pou yon deskripsyon konplè dwa w ak pwosedi ki an vigè, tanpri al gade 
Règleman A‐240, A‐443 ak A‐450 Chanselye a   

 

• Yo pa ka entèdi w ale lekòl sèlman akoz laj ou (amwenke ou gen 21 ane 
oswa plis), kredi ou pa gen ase, nòt ou ki twò fèb, absans pwolonje, pa 
vin lekòl tout tan, oswa akoz ou pa pase egzamen Regents oswa RCT  
 

• Si yo transfere w nan yon pwogram GED oswa nan yon lòt lekòl, ou gen dwa pou ale nan lekòl ou ye kounye a 
jiskaske ou enskri oswa yo pran w nan nouvo lekòl la oswa pwogram lan  
 

Anplis, ou gen dwa sa yo menmsi: 

• ou te kite lekòl volontèman 

• ou nan yon pwogram GED kounye a 

• ou gen yon  GED oswa diplòm IEP deja 

• ou te nan yon anviwònman pa fòs, tankou prizon oswa yon pwogram tretman pou izaj sibstans 

• ou te anba sanksyon disiplin lekòl ou a 

• yo te voye w nan yon lòt opsyon pou edikasyon, tankou GED oswa pwogram pwofesyonèl 

 
Chak ane lekòl kòmanse ofisyèlman 1ye Jiyè. Si ou lekòl epi ou vin gen 21 ane jou 1ye Jiyè a oswa apre, ou gen dwa pou 
rete lekòl la jis nan fen ane akademik sa a.  Si w gen 17 ane oswa ou pi piti epi w ap gen 17 ane jou 1ye Jiyè a oswa apre, 
li obligatwa dapre  lalwa pou rete  lekòl  jis nan fen ane akademik  la, amwenske ou fini  lekòl segondè oswa yon diplòm 
ekivalan GED.  

W ap jwenn enfòmasyon pou kontakte Komite sou Edikasyon Espesyal la nan:  

http://schools.nyc.gov/Academics/SpecialEducation/Committees 

 
 
DWA W POU JWENN SÈVIS EDIKASYON 

• Tout elèv yo  idantifye ki  se Elèv k ap Aprann  Lang Anglè English  Language  Learner  (ELL) gen dwa pou  jwenn 
edikasyon bileng oswa kou Anglè kòm dezyèm lang English as a Second Language (ESL) 
 

• Si w gen pwoblèm lekòl, ou kapab elijib pou resevwa enstriksyon espesyal ak/oswa sèvis ki pou ede w rete lekòl 
epi reyisi.  Sèvis ak enstriksyon sa yo genyen sèvis entèvansyon akademik, sèvis sipò elèv, sèvis konsèy ak/oswa 
sèvis sipò asosye.  Mande konseye pedagojik ou a pou ba w enfòmasyon sou sèvis sa yo. 
 

• Chak elèv oswa paran gen dwa pou fè rekòmandasyon nan nenpòt moman pou mande pou evalye elèv  la pou 
wè si l pa gen andikap ak bezwen pou sèvis espesyal.   Mande konseye pedagojik ou a kijan pou fè yon demand 
pou  evalyasyon  oswa  ou  ka  ekri  Komite  sou  Edikasyon  Espesyal  la  dirèkteman  pou  mande  pou  fè  yon 
evalyasyon.  

PWOSESIS ADMISYON NAN LEKÒL SEGONDÈ VIL NOUYÒK 
Nan  lekòl  segondè Vil Nouyòk  kote elèv  aplike  atravè pwosesis  admisyon  lekòl  segondè  yo ou  jwenn:  lekòl  segondè 
polivalan, lekòl ti kominote aprantisaj, ak nouvo ti lekòl. 
 
Yo konsidere sa yo kòm opsyon lekòl segondè anplis (w ap jwenn plis enfòmasyon nan www.goingforme.org): 
 

LEKÒL SEGONDÈ TRANSFÈ  
Lekòl Transfè se ti lekòl segondè aplentan ki gen yon pwogram akademik solid   ki fèt pou reangaje elèv  lekòl segondè laj 
yo depase oswa ki te kite lekòl.   
 

Pami eleman prensipal Lekòl Transfè genyen:  

 yon anviwònman aprantisaj pèsonalize 

 nòm akademik solid 

 pedagoji ki konsantre sou elèv 

 sipò pou satisfè objektif enstriksyon ak fòmasyon 

 konsantrasyon sou koneksyon avèk kolèj 

 elèv gradye avèk yon diplòm lekòl segondè regilye 
 

Elèv ki nan lekòl segondè pou yon ane omwen epi ki chwazi pou fè yon chanjman, elijib pou yo aplike nan lekòl transfè.  
Chak lekòl transfè gen pwòp kritè admisyon li. 
 

YOUNG ADULT BOROUGH CENTERS (YABCS) 
YABC  se yon pwogram akademik ki travay leswa epi ki la pou reponn bezwen elèv lekòl segondè ki ta ka konsidere kite 
lekòl poutèt  laj yo depase pou klas   yo oswa poutèt yo gen responsablite adilt ki rann ale  lekòl  lajounen difisil pou yo.   
Elèv gradye avèk yon diplòm ki soti nan lekòl yo te ye a apre yo fin pran tout kredi yo ak pase tout egzamen obligatwa 
pandan yo nan YABC a.  Elèv ki nan yon pwogram YABC toujou gen redevans pou tout mezi responsablite lekòl ki voye yo 
a. Pwogram YABC a kontwole ak dokimante absans seryezman. 
 
Pou elèv elijib, yo sipoze: 

 Deja nan yon lekòl segondè nan Vil Nouyòk 

 Konplete ane lekòl lè yo vin gen 17 ane a 

 Gen omwen 17 kredi sou wout pou gradye 

 Sou senkyèm ane lekòl segondè li 
 

GED PLUS  
GED  Plus    se  yon pwogram pou  tout Vil  la  ki bay  sèvis GED  aplentan  ak  sèvis GED  atanpasyèl,  ansanm  ak  sipò nan 
tranzisyon pou kolèj ak/oswa karyè san elèv vil Nouyòk ki gen ant 18 a 21 ane pa peye anyen.     Elèv  laj 17 ane kapab  
aplike  aplentan si yo gen sikonstans grav, epi  avèk pèmisyon paran/gadyen yo.  
 

ACCESS GED 
ACCESS  GED  se  yon  preparasyon  GED  aplentan  avèk  Learning  to  Work  (LTW) 
 ki ede elèv rete lekòl oswa retounen lekòl atravè preparasyon pou travay.   Se menm kondisyon laj avèk kondisyon pou 
GED Plus. 
 
Elèv GED gradye  lè yo pase egzamen GED a. Egzamen GED a se yon ansanm senk tès:   Syans sosyal, Syans Matematik, 
Konpozisyon lang Li, ak Konpozisyon lang Ekri. Tès yo mande plis pase 7èdtan pou fini yo epi yo genyen yon evalyasyon 
ekri dirèk. Yo bay egzamen GED a ann Anglè, Panyòl ak Fransè. 

PWOGRAM LEARNING TO WORK (LTW)  
Si w nan yon YABC, yon Lekòl Transfè, oswa yon pwogram GED, ou kapab chwazi pou w ensksri nan yon Learning  to 
Work (LTW) tou. LTW se yon pwogram solid preparasyon pou djòb ak rechèch karyè ki la pou amelyore kontni akademik  
kèk lòt altènatif pou lekòl segondè. Se estaf DOE  ak yon òganizasyon kominotè ki gen estaf li nan lokal pwogram lan ki 
jere pwogram lan ansanm.  Objektif LTW se pou ede elèv simonte obstak ki anpeche yo fè pwogrè nan wout pou yo pran 
yon diplòm lekòl segondè oswa GED, epi mete yo sou wout bon djòb ak eksperyans edikasyon apre gradyasyon.  
 
Pwogram LTW a bay elèv sipò ki pèmèt yo pran yon diplòm lekòl segondè oswa GED ak tranzisyon avèk siksè nan trening 
apre  lekòl  segondè,  kolèj  ak  karyè.  Sèvis  disponib  nan  lokal  la  pou  tout  elèv  ki  enskri;  pami  sèvis  yo  genyen: 
rechèch/devlòpman karyè, konsèy endividyèl ak an gwoup, sipò akademik, estaj peye, ak preparasyon ak konsèy pou 
kolèj. 
 
Yon aspè enpòtan nan LTW se modèl Primary Person Model  la, kote yo bay chak elèv yon konseye ki ede elèv  la vize 
objektif, evalye pwogrè, ak  jwenn aksè nan sèvis espesyal.     Elèv kòmanse travay avèk yon konseye  imedyatman  lè yo 
antre nan pwogram lan epi yo kontinye atravè tout faz pwogram lan ak apre gradyasyon.  
 
Tout aspè modèl LTW a baze sou filozofi devlòpman jèn. Fòmasyon jèn Youth Development se yon apwòch ki konsantre 
sou fòs jèn olye sou aksyon disiplinè senp. Ide sa a konsantre sou bay jèn opòtinite ak sipò pou pèmèt yo grandi, devlope 
konesans, epi vini an sante, responsab, ak jèn ak adilt ki sousye. 
 
LTW pa yon pwogram ki  separe avèk  lòt opsyon  lekòl  segondè ak pwogram  yo; men,  se  yon pati entegral pwogram 
akademik nan chak lokal ki patisipe.  

Si w gen kesyon oswa si w vle pale avèk yon moun ki ka ede w fè yon chwa nan opsyon ou genyen, ak pou ede w antre nan 
yon nouvo  lekòl/pwogram, ou kapab rankontre avèk konseye pedagojik nan  lekòl ou ye kounye a oswa kontakte yon  lekòl 
oswa pwogram pou plis enfòmasyon.   Ou kapab ale tou nan yon  Sant rekòndasyon pou lòt altènatif pou lekòl oswa  yon Biwo 
enskripsyon, kote w ap jwenn yon konseye oswa travayè sosyal lekòl leta NYC ki gen eksperyans pou ede w pi plis.  Estaf nan 
Sant rekòmandasyon  yo ak nan Biwo enskripsyon borough yo prepare pou ede w retounen lekòl.    
 
Selon lekòl/pwogram ki enterese w la, pwochen etap ou gen pou fè gen dwa varye: 
 

OPSYON LEKÒL/PWOGRAM

     
PWOCHEN ETAP 

ADMISYON NAN LEKÒL SEGONDÈ VIL 
NOUYÒK 

Ale nan yon Biwo Enskripsyon Borough pou enskri pou lekòl segondè. 

LEKÒL SEGONDÈ TRANSFÈ  

 Kontakte  yon pwogram  Lekòl  Transfè dirèkteman   pou mete  yon 
randevou entèvyou fòmalite. 

 Pale avèk konseye pedagojik ou a nan lekòl ou ye kounye a 

 Ale nan yon Sant rekòmandasyon pou ede w chwazi  pi bon opsyon 
pou ou a ak/oswa pou seleksyone yon pwogram Lekòl Transfè 

YABC 

Si  w  enterese  ale  nan  yon  YABC,  ou  sipoze  rankontre  avèk  konseye 
pedagojik nan lekòl  ou ye a,  epi mande bagay sa yo: 

 Fòm Rekòmandasyon konseye pou YABC  Y‐1 

 Fòm Kondisyon pou kou YABC  Y‐2 

 Yon kopi relvenòt ou 

 Kanè vaksinasyon w 

Ou  sipoze  ranpli de premye dokiman yo avèk yon konseye pedagojik, epi 
pote tout dokiman yo  lè w fin ranpli yo dirèkteman nan YABC ou vle ale a 
ant lè yo mete nan paj YABC a ki nan anyè sa a. 

Elèv  elijib  ki  pa  nan  yon  lekòl  segondè  kounye  a,  dwe  ale  nan  yon Biwo 
enskripsyon Borough pou yo enskri nan yon  lekòl segondè. Si gen kesyon, 
dout, oswa si w vle pran yon randevou, tanpri kontakte sipèvizè YABC nan 
lokal  la. Asistan direktè sipèvizè YABC yo   disponib  jeneralman nan telefòn 
ant 1pm‐9:00. 

Ale nan yon Sant rekòmandasyon pou ede w chwazi  pi bon opsyon pou ou 
a ak/oswa pou seleksyone yon YABC. 

GED 

• Kontakte yon pwogram GED dirèkteman   pou mete yon  randevou 
entèvyou fòmalite. 

• Pale avèk konseye pedagojik ou a nan lekòl ou ye kounye a 

• Ale nan yon Sant rekòmandasyon pou ede w chwazi  pi bon opsyon 
pou ou a ak/oswa pou seleksyone yon pwogram GED 

SEKSYON 3: Kòman pou jwenn aksè lòt opsyon lekòl/pwogram ou genyen 
 

Si w gen 21 ane oswa plis, ou ka jwenn 
sèvis edikatif gratis nan Office of Adult 
and Continuing Education (OACE).  Pou 
plis detay, ale sou: http://adultednyc.org 

 
SANT REKÒMANDASYON POU LÒT ALTÈNATIF POU LEKÒL SEGONDÈ 
Sant  rekòmandasyon ede elèv enskri nan pwogram GED, bay yo konsèy konsènan  lòt altènatif pou  lekòl  segondè epi 
mete elèv yo an kontak avèk kote ki pou bay yo sipò yo bezwen pou ede elèv lekòl leta vil Nouyòk kontinye etid yo.   Ou 
ta dwe ale nan yon Sant  rekòmandasyon si w gen mwens pase 21 ane, si w abite nan Vil Nouyòk, epi ou pa gen yon 
diplòm  lekòl  segondè, men  ou  vle  kontinye  etid  ou,  epi  si w  bezwen  plis  sipò  pou w  retounen  lekòl.      Nan  Sant 
rekòmandasyon yo, elèv kapab jwenn èd nan bagay sa yo: 
 

• Simonte nenpòt baryè ki anpeche yo ale lekòl 
• Konprann relvenòt lekòl segondè 
• Chwazi ant pwogram pou pran yon diplòm GED ak pwogram pou w pran yon diplòm lekòl segondè 
• Dekouvri tout posiblite ki genyen pou w pran yon diplòm  lekòl segondè oswa èd pou antre nan yon pwogram 

GED 
• Jwenn rekòmandasyon pou gadri, asistans sosyal, tretman pou dwòg, ak pou  lojman 
• Konnen kisa w bezwen pou antre nan kolèj 
• Jwenn enfòmasyon osijè opsyon lekòl pwofesyonèl ak opsyon karyè 

 
Ou dwe mache avèk relvenòt ou lè w ale nan yon  Sant rekòmandasyon. Si w se yon elèv ki gen yon pwogram edikasyon 
endividyèl  individualized education program (IEP), ou dwe pote  l tou. Si w pa gen okenn nan dokiman sa yo, anplwaye 
nan Sant rekòmandasyon an ap ka ede w . 
 
Elèv ka ale nan yon Sant rekòmandasyon san  yon paran/gadyen. Si w gen laj 17 ane oswa si ou pi jèn, epi si w vle enskri 
nan yon nouvo lekòl oswa pwogram lè w fin ale nan Sant yo refere w la, w ap bezwen konsantman paran w oswa gadyen 
legal ou oswa patisipasyon yo, depann lekòl oswa pwogram ou chwazi a. 
 

BIWO ENSKRIPSYON BOROUGH YO 
Biwo  Enskripsyon Borough  yo  kontwole  tout  fòmalite  enskripsyon pou  elèv  Edikasyon  jeneral  ak  Edikasyon  espesyal 
ladan: 

• Demann transfè ki dokimante 
• Sipò pou pwosesis admisyon 
• Rekòmandasyon  pou  Lekòl  Transfè  ak  pou  Pwogram 

Altènatif 
 
Lè w ale nan Biwo Enskripsyon Borough a, sonje pou pote: 
 Dènye kanè oswa relve nòt (si l disponib)  
 Pwogram  edikasyon  endividyèl  Individualized  Education 

Program (IEP)  
o ak/oswa 504 Plan akomodasyon  

(si genyen l ak si li disponib)   
 Batistè oswa paspò  
 Kanè vaksinasyon  
 prèv adrès 

 
 
 
 
Pou lokal Sant Rekòmandsyon ak Biwo Enskripsyon Borough yo, tanpri al gade paj yo nan seksyon chak Borough nan Anyè a.  

HOPSTOP
Konnen pi bon trajè soti lakay ou rive yon lekòl/pwogram nan tren oswa nan 

otobis.  
www.hopstop.com 

Si w bezwen yon yon deskripsyon an detay sou sèvis anplis sa 
yo, tanpri gade dokiman ki rele Lòt seri sèvis pou elèv ki gen 

andikap The Continuum of Services for Students with 
Disabilities nan: 

www.nyc.gov/schools/Academics/SpecialEducation/ 
EducatorResources 

 

Lè w fin konsidere pwòp bezwen ak enterè w, li lè pou w kòmanse fè rechèch pou Lekòl Transfè, Young Adult Borough 
Center  (YABC),  oswa  pwogram  GED.  Enfòmasyon  pi  ba  yo  ap  ede  w  konsidere  faktè  enpòtan  pou  wè  si  yon 
lekòl/pwogram an patikilye kapab bon pou ou. 
 

KOTE LEKÒL LA YE 
Kat yo bay pou chak borough yo  se zouti ki  itil nan   Anyè Anplis pou  lòt  lekòl  segondè ak pwogram  lan.   Kat yo nan 
kòmansman seksyon pou chak borough. Chak seksyon ki reprezante yon borough gen yon   koulè diferan ki fè  l pi fasil 
pou rekonèt kat la ak paj yon lekòl/pwogram nan yon borough.    

Jeneralman, yo itilize kat sa yo nan yonn oswa de fason: Swa ou ka chèche yon lekòl/pwogram  segondè espesifik sou kat 
la pou wè kote  li ye,  swa ou ka chwazi yon adrès  (paegzanp  lakay ou) epi chèche wè    lekòl/pwogram ki  toupre  l.   Li 
enpòtan pou w konsidere kantite tan l ap pran w pou w ale lekòl la. 

Hopstop  se yon  zouti enpòtan pou  jwenn pi bon  trajè  soti  lakay ou  rive nan    lekòl/pwogram  lan nan  tren oswa nan 
otobis.   Hopstop pèmèt ou tape adrès kay you  avèk adrès lekòl/pwogram lan pou idantifye pi bon trajè a ak konbyen 
tan sa pran nan lè diferan pandan jounen an.  Asire pou konnen konbyen tan li pran pou rive lakay ou lè w soti nan yon 
lekòl/pwogram  se yon pati enpòtan rechèch la. 
 

 
  
 
 
SÈVIS EDIKASYON ESPESYAL 
Yonn nan objektif prensipal Depatman edikasyon Vil Nouyòk New York City Department of Education (NYCDOE) se pou 
tout elèv, menm sa yo ki gen andikap, reyalize gwo nivo pèfòmans.   Pou fè sa, kreyasyon divizyon elèv ki gen andikap ak 
divizyon ELL an jiyè 2010 vin refòme sèvis edikasyon espesyal yo bay elèv,  ki bay elèv plis opòtinite pou resevwa sipò yo 
bezwen pou reyalize objektif akademik alontèm yo.  Ansanm ak plan sa a, lekòl segondè ak pwogram  ofri divès sipò ak 
sèvis edikatif espesyal pou sipòte elèv ki gen andikap nan klas edikasyon jeneral nan maksimòm limit ki apwopriye pou 
yo ka edike yo ansam ak kamard yo ki pa gen andikap.  Sipò sa yo ofri aksè nan kourikoulòm pwogram edikasyon regilye 
a pou yo ka konsidere bezwen elèv yo pi byen nan yon anviwònman lekòl segondè. Modèl ansèyman sa yo gen ladan yo: 
 

 Klas edikasyon  jeneral ki gen  sèvis edikasyon 
espesyal  tankou:  Sèvis  ki  asosye  Related 
services  ak  Sèvis  sipò  pwofesè  Edikasyon 
espesyal    Special  Education  Teacher  Support 
Services (SETSS) 

 Ko‐ansèyman entegre Integrated Co‐Teaching 
(ICT) 

 Sèvis pou klas espesyal 
 
 

Tout modèl edikatif sa yo fleksib epi yo ka pwograme yo nan IEP timoun lan kòm baz a tan pasyèl oswa a tan plen. 
 
 
 
Dapre bezwen chak elèv anpatikilye, elèv konnn bezwen diferan nivo sipò. Elèv ki gen andikap ka resevwa yon melanj 
sèvis yo mete pi wo yo pou ede yo pwogrese nan lekòl segondè oswa pwogram.  
 
 
(suit) 

SÈVIS EDIKASYON ESPESYAL ( SUIT) 
 
Tanpri sonje ke apre admisyon,  lekòl/pwogram ap  travay ak paran pou devlope yon pwogram endividyèl ki gen  ladan 
resous lekòl/pwogram lan ka ofri jan sa apwopriye pou elèv yo. Kidonk, yo adapte sèvis yo yon fason pou satisfè bezwen 
patikilye chak elèv ki gen andikap ki nan yon lekòl kounye a, epi konsa, sèvis sa yo ka varye soti yon ane ale nan yon lòt.  
Elèv ki gen andikap elijib pou aplike nan tout lekòl nou mete nan Anyè a.  Depi yo fin aksepte yon elèv nan yon pwogram, 
Komite IEP a ki nan lekòl la ka reyini nan espas 30 jou pou l fè sèten  yo mete sou pye yon IEP ki adapte espesyalman pou 
satisfè bezwen elèv la.  
 
SETSS (DIRÈK AK ENDIRÈK) 
SETSS se ansyèman yo adapte espesyalman ke yon pwofesè edikasyon espesyal bay pou ede elèv ki gen andikap aprann 
nan  salklas edikasyon  jeneral.   Pwofesè edikasyon espesyal  la ka bay yon  fason dirèk ansèyman  siplemantè yo kreye 
espesyalman ak/oswa  li ka  travay yon  fason endirèk ak pwofesè edikasyon  jeneral elèv  la pou  l adapte anviwònman 
aprantisaj la ak/oswa pou l modifye ak adapte teknoloji ansèyman ak metòd yo pou l satisfè bezwen endividyèl elèv la. 

 
KO‐ANSÈYMAN ENTEGRE INTEGRATED CO‐TEACHING (ICT) 
Nan CTT, yo edike elèv ki gen andikap ak elèv ki pa gen andikap ansanm ak de pwofesè ; yon pwofesè edikasyon jeneral 
ak yon pwofesè edikasyon espesyal. Pwofesè yo travay ansanm pou yo adapte ak modifye ansèyman an pou elèv yo epi 
pou fè sèten ke tout klas  la gen aksè nan kourikoulòm edikasyon  jeneral  la e ke yo satisfè bezwen edikasyon espesyal 
chak elèv. Yo ka ofri ICT a plen tan, a tan pasyèl oswa dapre chak ka anpatikilye. 

 
SÈVIS POU KLAS ESPESYAL 
Sèvis  pou  klas  espesyal  se  sèvis  yo  bay  pou  timoun  ki  gen  andikap  ki  nan  yon  salklas  poukont  yo  self‐contained 
classroom. Yo sèvi elèv ki gen andikap ki gen bezwen ke yo pa ka satisfè nan salklas edikasyon  jeneral, menmsi yo  ta 
itilize sipò ak sèvis siplemantè.   Klas Self‐contained   ka gen elèv ki gen menm kalite andikap oswa elèv ki gen andikap 
diferan,  toutotan  yo  gen menm  nivo  akademik  ak menm  karakteristik  aprantisaj, menm  devlopman  sosyal  ak  fizik 
ansanm ak menm bezwen pou  jere yo. Yo ka ofri sèvis pou klas espesyal a plen tan, a tan pasyèl oswa dapre chak ka 
anpatikilye. 

ELÈV K AP APRANN LANG ANGLE ENGLISH LANGUAGE LEARNERS (ELL) 
Depatman Edikasyon ofri yon seri pwogram ak sipò pou asire  ELL yo resevwa sèvis ki gen rapò ak lang ki nesesè pou yo 
byen travay nan lekòl segondè/pwogram yo. Men modèl pwogram yo: 

BILENG 
Pwogram  edikasyon  bilen  pou  tranzisyon  Transitional Bilingual  Education  (TBE)  yo  ofri  ansèyman  konpozisyon  anglè 
language arts   ak ansèyman matyè debaz yo nan  lang natifnatal elèv  la ak ann anglè. Pwogram sa a ofri tou ansèyman 
entansif nan Anglè kòm Dezyèm Lang English as a Second Language  (ESL). Pandan elèv yo ap devlope konpetans nan 
anglè, ansyèman ann anglè a ap ogmante epi ansyèman nan lang natifnatal la ap diminye. 

 
PWOGRAM AN DE LANG 
Pwogram an de lang yo edike ELL ki bezen pou yo anseye  yo lang anglè ansanm ak elèv ki pale anglè kòm lang natifnatal 
ki enterese aprann yon dezyèm lan. Pwogram yo kontinye devlope lang natifnatal ELL yo ansanm ak ladrès yo nan anglè 
pandan  y  ap  pran  fòmasyon  yo  lekòl,  tandiske  li  pèmèt  elèv  ki  pale  anglè  yo  vin  bileng.  Toulede  gwoup  yo  vin  ap 
fonksyone tankou bon egzanp lingwistik yonn pou lòt, epi atravè echanj y ap fè yo ankouraje devlopman kominikasyon 
nan toude lang yo. Elèv yo resevwa mwatye ansèyman ann anglè epi lòt mwatye a nan lang yo vize a. 

Pou plis enfòmasyon sou ELL, tanpri ale sou www.nyc.gov/schools/Academics/ELL 

Pou w jwenn plis enfòmasyon sou aksè nan lokal lekòl leta vil Nouyòk, 
tanpri gade lis dokiman pou lekòl ki gen aksè pou chèz woulant yo nan: 
www.nyc.gov/schools/Academics/SpecialEducation/ParentResources 

ELLS (SUIT) 
 
ESL 
Pwogram ESL endepandan yo ofri tout ansyèman ELA ak matyè debaz yo ann anglè, lè yo itilize estrateji pou ansèyman 
ak sipò pou lang natifnatal.  Lang natifnatal la pèmèt elèv yo itilize sa yo deja konnen pou yo akselere fason yo konprann 
matyè debaz yo. Aktivite nan  lang natifnatal  la gen  ladan yo diskisyon elèv fè sou matyè debaz yo ak kamarad yo nan 
lang natifnatal la, sa ki ankouraje elèv yo itilize lang natifnatal la pou yo eksplike sa yo konprann epi bay liv, bibliyotèk, 
diksyonè materyèl referans ki nan lang natifnatal la ak resous teknoloji pou elèv yo itilize nan salklas.  

Refòm  Timoun  Dabò  Children  First    konsantre  sou  ranfòsman  tout  twa modèl  pwogram  yo  pou  yo  ka  solid  onivo 
akademik, epi pou yo ka anseye yo menm jan atravè lekòl segondè ak pwogram  nou yo. Sepandan, anplis pwogram pou 
ELL yo, anpil lekòl segondè ak pwogram  ofri sèvis ki adapte pou kèk tip ELL byen presi, tankou ELL ki fèk vini nan peyi a, 
elèv ki pa gen ase kredi, ak elèv ki te fè yon kanpe sou edikasyon fòmèl yo Students with Interrupted Formal Education 
(SIFE). Eta Nouyòk defini SIFE kòm elèv ki soti nan yon kay kote yo pale yon lang ki pa anglè oswa elèv imigran ; elèv kir 
antre nan  lekòl Etazini apre klas 2yèm ane epi ki gen omwen dezan reta   parapò ak nivo klas yo atann  lan nan  lekti ak 
matematik  epi ki ka byen te deja konn li ak ekri nan lang natifnatal yo. Pou plis enfòmasyon sou kalifikasyon pou SIFE ak 
pwogram yo, tanpri kontakte biwo ELL nan 212‐374‐6072 
 
 
 
 
 

AKSÈ NAN LOKAL 
Se regleman Depatman Edikasyon vil Nouyòk pou elèv ki gen andikap gen aksè nan lekòl ak  pwogram li yo. Tout elèv ki 
gen andikap, tankou elèv ki limite nan deplasman limited mobility, elèv ki gen pwoblèm pou tande hearing impairment 
ak elèv ki gen pwoblèm pou wè visual impairment, ta dwe aplike nan pwogram yo pi pito, kit pwogram sa yo nan lokal ki 
gen aksè pou chèz woulant, kit yo pa pa nan lokal ki gen aksè pou chèz woulant. Gen yon seksyon ki rele “aksè nan lokal” 
nan chak paj anyè lekòl segondè, ki gen yonn nan twa kategori yo: 

AKSÈ TOTAL POU CHÈZ WOULANT vle di yon elèv ki itilize chèz woulant ka rantre nan bilding lan san difikilte pou gen 
aksè nan pwogram ak sèvis yo 

AKSÈ LIMITE POU CHÈZ WOULANT  vle di ke lekòl la gen aksè pou chèz woulant apre premye etaj la men li pa genyen 
pou tout espas ak sèvis enpòtan nan lekòl la. 

PA GEN AKSÈ POU CHÈZ WOULANT   vle di ke lekòl la pa fè pati yonn nan deskripsyon aksè pou chèz woulant yo site 

avan yo.   
 
Lwa federal egzije pou tout pwogram gen aksè pou chèz woulant, lè w konsidere yo anjeneral. Mo “pwogram” nan 
regleman sa a vle di yon pwogram, yon aktivite oswa yon sèvis. Deklarasyon regleman sa a se yon rezime jeneral lwa ki 
aplikab epi li pa bay okenn lòt dwa legal ni obligasyon. Pou w jwenn plis detay, gade Tit II Lwa  pou Ameriken ki gen 
andikap the Americans with Disabilities Act ak seksyon 504 Lwa reyabilitasyon 1973 Rehabilitation Act of 1973. 

LYFE: SÈVIS POU ELÈV KI GEN PITIT 
Lavi  pou  jèn  fanmi  atravè  edikasyon  Living  for  the  Young  Family  through 
Education (LYFE) bay gadri timoun ak sèvis sipò pou ede elèv ki gen pitit pa 
abandone lekòl pou yo ka gradye. Lis lokal pwogram LYFE la nan fen seksyon 
chak borough yo 
Pwogram LYFE la fè pati Distri 79 Depatman Edikasyon Vil Nouyòk; li ede elèv 
reyisi lè l ofri yo yon varyete nouvo opòtinite edikasyon ak sipò ki antoure yo 
nan  tout borough.   Pou plis  enfòmasyon,  ale nan www.nyc.gov/schools  epi 
tape  “District  79”    nan  espas  pou  rechèch    oswa  ale  nan  yon  Sant  
rekòmadasyon pou lòt altènatif pou lekòl segondè. 

 
Rechèch montre lè elèv ki gen pitit deside rete lekòl, rezilta a pi bon ni pou yo ni pou pitit yo. Si w se yon elèv epi ou se 
yon paran, nou kapab ede w rete lekòl.  

 
Si w ansent oswa gen pitit, ou gen dwa pou rete nan lekòl ou ye a.    
Dapre lalwa, li obligatwa pou rete lekòl jis nan fen ane akademik lè w vin gen 17 ane a. 
Nou vle w kontinye etid ou.  Gen èd disponib nan men: 

 Anplwaye  lekòl  ou  a  –  konseye  pedagojik  yo,  asistan  sosyal  yo,  pwofesè  yo, Asistan Direktè  a  oswa 
Direktè a 

 38 lokal ki gen pwogram LYFE 

 Senk Sant rekòmandasyon pou lòt altènatif pou lekòl segondè 

 
Pwogram LYFE  la ede elèv rete sou chemen pou yo gradye pandan  li ede nan tranzisyon pou responsablite yo kòm 
paran. Pwofesè  sètifye  ak moun  k  ap okipe  timoun nan  chak  lokal  gadri  LYFE ofri  eksperyans  aprantisaj  an  sekirite, 
akeyan ki fè sans pou nourison ak timoun piti – epi yo ede paran yo fè menm jan an lakay  yo.  Asistan sosyal nan lokal yo 
ofri sèvis sipò pou elèv ki gen pitit, tankou konsèy ak rekòmandasyon pou ajans sosyal, ajans sante ak ajans kominotè.   
 

Ou ka mete pitit ou nan LYFE ak  itilize   sèvis gadri LYFE si w se yon   elèv  lekòl  leta nan Vil Nouyòk  . Anplwaye yo ka 
konfime si w se yon elèv  lekòl  leta Vil Nouyòk oswa non. LYFE se yon pwogram gratis pou elèv ki nan yon  lekòl oswa 
pwogram NYCDOE. Ou  ka enskri pitit ou depi  li  fin pran  tout  vaksen  yo  (depi  li gen 8  semèn) Pitit ou a  ka  rete nan 
pwogram LYFE la jis nan fen ane lekòl li vin gen twazan an. 

 
Gen twa etap pou enskri pitit ou a nan LYFE.  

1. Pale avèk yon manm nan estaf lekòl ou a osijè LYFE 
2. Itilize lokal nan Anyè sa a, gade nan chak seksyon borough yo pou jwenn Sant LYFE ki pi fasil pou ale pandan ou 

pral lekòl. Yo resevwa moun san randevou. 
3. Telefone Sant rekòmandasyon borough w la, epi di ou gen yon kesyon sou LYFE. 

LYFE: SÈVIS POU ELÈV KI GEN PITIT (SUIT) 
 
Si  lekòl ou ye a pa gen yon  lokal pwogram LYFE oswa  si sa ou vle  itilize a pa gen plas, ou  sipoze  jwenn yon  lòt  lokal 
pwogram kote li pi fasil pou fè ale vini pandan w lekòl. Pou jwenn yon lòt lokal pwogram, kòmanse mande manm estaf 
nan lekòl ou a pou ede w avkk rechèch w ap fè a.  Ou kapab tou: ale nan www.nyc.gov/schools epi tape “LYFE program 
directory” nan kazye rechèch la, al gade lakal pwogram LYFE yo ki nan anyè sa a, oswa rele sant rekòmandasyon ki nan 
borough w la. 

 
Pou enskri pitit ou a, w ap bezwen dokiman sa yo: 

 Batistè w ak batistè pitit ou a 

 Fòm egzamen medikal pitit ou a 

 Kanè vaksen pitit ou a 
 
Anplwaye nan  lekòl pitit ou a, yon  lokal pwogram LYFE, oswa yon Sant rekòmandasyon ka ede w enskri pitit ou a, epi 
reponn  tout kesyon ou ka genyen. Nan kèk sitiyasyon, pitit ou a ka ale nan yon sant gadri LYFE pandan y ap òganize 
dokiman w yo. 
 
Si w gen nenpòt kesyon, kontakte nenpòt nan moun oswa kote sa yo: 

 Anplwaye nan lekòl ou a 

 Yon lokal pwogram LYFE 

 Sant referans nan borough ou abite a 

 Distri 79, Biwo sèvis sipò elèv  

 

 

 

 

 

 

 

 

 

 

 

 

 

 

Si w pa kapab rive jwenn  
yon Sant Rekòmandasyon, 
rele oswa imèl: 
 
Distri 79 
Office of School Support Services 

917‐521‐3639 
YouthHelp@schools.nyc.gov 

Ou ka jwenn Paj responsablite DOE a nan: 
www.nyc.gov/schools/accountability 

 
Ou ka jwenn Survey Quest nan: 

www.nyc.gov/schools/surveys/quest 

 

RAPÒ RESPONSABLITE VIL NOUYÒK  

Lekòl nou yo, edikatè ak fanmi, yo tout responsab pou garanti siksè elèv. Rapò sa yo bay enfòmasyon ki soti nan diferan 
sous pou enfòme paran ak elèv lè y ap konsidere opsyon nan lekòl yo. 
 

RAPÒ SOU PWOGRÈ 

Chak otòn, plizyè  lekòl  resevwa yon  rapò ak yon  lèt alfabè  (A, B,C,D oswa F) kòm nòt pou mezire siksè  l nan  fason  li 
akselere  aprantisaj  elèv  pandan  ane  lekòl  avan  an.   Rapò  sou pwogrè  a mezire  kontribisyon  chak  lekòl  nan  pwogrè 
akademik elèv, kèlkeswa kote chak elèv kòmanse pakou li pou rive pèfòme.  

EVALYASYON KALITE 
 
Pandan ane  lekòl  la, plizyè  lekòl sibi yon evalyasyon sou plas pandan 2  ‐3  jou ke edikatè ki gen eksperyans  fè, ki gen 
ladan l reyinyon ak responsab, pwofesè, elèv ak paran lekòl la ansanm ak vizit salklas.  Pwosesis evalyasyon an konsantre 
sou kalite: 
 
 

 
 Travay yo mande elèv yo pou fè 

 Kòman pwofesè ak estaf la sipò elèv nan aprantisaj  

 Itilizasyon Evalyasyon ak done pou garanti tout elèv ap 
aprann  

 Kòman  estaf  la  kolabore  pou  amelyore  metòd  nan 
salklas yo 

 Desizyon  sou  resous  ak  estrikti  pou  sipòte  rannman  
elèv 

Yo pibliye rezilta evalyasyon yo sou entènèt nan yon rapò detaye ki dekri kòman  lekòl  la òganize yon  fason  lojik pou 
siksè elèv. 
 

SONDAJ LEKÒL VIL NOUYÒK 

Chak ane, yo bay  paran , pwofesè ak elèv 6yèm–12yèm  ane yon sondaj sou anviwònman aprantisaj nan lekòl yo epi yo bay 
lekòl la ak piblik la rezilta yo.  Sondaj yo konsantre sou kat aspè enpòtan nan anviwònman aprantisaj yon lekòl: sekirite 
ak respè, sa y ap atann onivo akademik, kominikasyon; patisipasyon paran, pwofesè ak elèv. 

RAPÒ SOU RESPONSABLITE LEKÒL KI NAN ANYÈ A 
Tanpri  sonje Rapò sou Responsablite Lekòl disponib pou Lekòl Transfè sèlman.  Nòt Rapò sou Pwogrè a ak nòt 

Evalyasyon Kalite pou chak lekòl segondè disponib sou kote goch chak paj lekòl nan Anyè sa a. Rezilta sondaj sou 

anviwònman aprantisaj la fè pati nòt rapò sou pwogrè yon lekòl. Kidonk, menmsi ou pa p wè rezilta sondaj la yon fason 

klè nan paj lekòl yo, yo te konsidere yo nan nòt yo bay pou rapò sou pwogrè a. Tanpri sonje ke rapò yo baze sou 

enfòmasyon pou pèfòmans lekòl la nan ane avan an.

Yo reprezante nòt Rapò sou pwogrè   avèk  lèt   A, B, C D oswa F Y ap 
reprezante  nòt  Evalyasyon  kalite    avèk  yon  abrevyasyon.  Gen  kat 
abrevyasyon w ap wè nan paj lekòl la: 

W = TrèByen (Well Developed) 
P = Byen (Proficient) 
UPF = Pasab (Underdeveloped with Proficient Features) 
U = Medyòk (Underdeveloped) 

Tanpri sonje: Yon  lekòl dwe te gen omwen yon pwomosyon k ap gradye epi  li 
pa dwe  sou lis pou fèmen pou l ka resevwa yon Nòt pou Quality Review. 

  2007‐2008  2008‐2009 

Rapò sou Pwogrè  B  B 

Evalyasyon Kalite  P  W 

Done sou Responsablite 

JWENN LEKÒL/PWOGRAM KI BON POU 

MWEN AN 

Chwazi yon lekòl/pwogram se youn 
nan desizyon ki pi enpòtan nan 

pwochen pa sou wout pou karyè ak 
siksè apre lekòl segondè! 

REYISI NAN LEKÒL/PWOGRAM KI BON POU OU 

A 

Lekòl/pwogram ki bon pou mwen an 
ap ofri kou ak opòtinite solid pou 
patisipe nan aktivite k ap ede m 
prepare pou reyisi nan kolèj ak lòt 

opsyon apre lekòl segondè.   

REYISI NAN: KOLÈJ, PWOFESYON, TRENING, 

ANPLWA 

Reyisi nan kolèj ak nan lòt eksperyans 
apre lekòl segondè ap depann sou 

kòman mwen prepare nan chak etap 
sou wout mwen pou siksè. 

SIKSÈ NAN KARYÈ!

 

 
 
 

SURVEY QUEST 
Ou ka ale tou sou sit wèb Survey Quest, ki se yon zouti sou entènèt yo kreye pou ede paran lè ya p chwazi lekòl. Survey 
Quest  pèmèt ou itilize done yo rasanble nan Sondaj lekòl la pou ka konprann pi byen, evalye pi byen ak konpare lekòl ki 
nan Vil Nouyòk yo. Si w gen nenpòt kesyon,  tanpri voye yon  imèl ba Division of Performance and Accountability nan 
accountability@schools.nyc.gov oswa pale ak koòdonatè paran lekòl ou a. 

Konnen tèt ou epi devlope objektif pou karyè: Yon plan pou siksè! 

 
Premye pa pou pran  pou fè plan pou reyisi apre lekòl segondè se pou konnen tèt ou epi devlope objektif pou karyè.    
 

KONNEN TÈT OU! 
Lè w ap prepare pou pran diplòm ou, se lè tou pou panse alavans sou vi ou apre lekòl segondè.   Aktivite sa a fèt pou ede w jwenn 
ide aktivite ki mache avèk fòs ou.   Dabò, fè yon lis tout aktivite ak sijè ou renmen.  Apre, fè yon lis domèn kote ou santi ou fò.  
Apre ou fin fè tou de lis yo, matche aktivite ou renmen yo avèk pwen fò ou yo epi ekri yo nan plas yo mete pou sa pi ba a 

 

AKTIVITE MWEN RENMEN  PWEN FÒ MWEN 

     

     

     

     

     

 

AKTIVITE KI ALE AVÈK PWEN FÒ MWEN 

 
 
 
 
 

 

DEVLOPE OBJEKTIF POU KARYÈ! 
Anpil elèv pa fin konnen ki karyè yo vle pousuiv. Se pa yon pwoblèm ‐ Petèt w ap chanje lide w anpil fwa nan lekòl segondè epi 
menm apre. Lekòl segondè se yon peryòd pou eksplore anpil posiblite. Ranpli espas vid yo pou ede w wè ki karyè ki ka enterese 
w.  

 

Objektif karyè mwen 
se... 

 
 

Apre m fin gradye lekòl 
segondè mwen vle ... 
 

 

Nan dizan, mwen vle ... 
 
 

Nan ven ane, mwen vle 
... 

 
 

YON LIS KONTWÒL: AVÈK ENFÒMASYON SOU CHWA LEKÒL/PWOGRAM OU AN 

Pandan w ap egzamine anyè sa a, gade lekòl/pwogram k ap prepare w pou siksè nan kolèj ak lòt opòtinite apre lekòl 
segondè.  Itilize lis kontwòl sa a pou konsidere si chak lekòl/pwogram ap: 
 
 Ban mwen opòtniite pou: 

 Pran kou ki ale avèk sa ki enterese m 

 Patisipe nan travay klas ak aktivite k ap ranfòse pwen fò mwen yo 

 Mete teknoloji nan eksperyans aprantisaj mwen 

 Pran kou solid k ap prepare m pou kolèj. Kou ki fasil P AP ede m prepare pou travay solid yo mande nan 
kolèj ak pou konesans ak aptitid moun bezwen nan lòt opòtinite apre lekòl segondè ak pou mond travay 
la! 

Ou ka jwenn sit wèb CareerZone lan la a: 
http://www.nycareerzone.org 

 

 
 

 Ede m vini yon moun ki toujou vle aprann: 

 Devlope bon abitid pou etidye 

 Jere tan m avèk efikasite pou m fini tout devwa avèk siksè atan 

 Konnen kilè ak kòman pou mande èd, poze pwofesè kesyon pandan ak andeyò klas la 
 

 Ankouraje m patisipe nan aktivite apre lekòl ak lòt aktivite anplis ki pa nan kourikoulòm debaz la ki fè sans, club, 
espò, estaj, oswa opòtinite pou djòb ak mentorship ki ki ale avèk sa ki enterese m epi devlope abilite pou m 
travay avèk lòt moun, jere responsablite, api tounen yon lidè. 

 

 Bay aksè pou yon pwogram konsèy avèk konseye pedagojik ak konseye pou kolèj ki devwe, ak  lòt estaf ki pral 
travay nan tèt kole avèk mwen sou wout pou gradyasyon pou bati yon plan vi k ap pote siksèa pre lekòl segondè.  
Konseye, pwofesè, ak lòt estaf nan lekòl mwen an ap la pou ede m: 

 konnen kondisyon ki obligatwa pou gradye  lekòl segondè ak sa m ap bezwen pou m rete sou chemen 
siksè nan kolèj ak nan karyè m ap chwazi a 

 Vin  konprann  pi  byen  sa  ki  enterese  m  ak  pwen  fò  mwen,  aprann  sou  kolèj  ak  opòtinite  karyè;  
ak aprann tout bagay sou pwosesis aplikasyon 
kolèj ak èd finansye  

 Ede m devlope yon pòtfolyo karyè lè yo ede m 
ak  zouti  ki  ede oryante w nan  kolèj  ak  karyè 
tankou CareerZone  

 

 Bay opòtinite pou vizit campus kolèj anndan Vil Nouyòk ak andeyò Vil Nouyòk, pran yon tou campus la ak poze 
elèv ki deja nan kolèj la kesyon sou eksperyans yo apre lekòl segondè. 

 

 Ankouraje m poze adilt kesyon sou planifikasyon apre gradyasyon. 

 Pale avèk paran/gadyen m, konseye mwen, pwofesè mwen sou plan pou apre gradyasyon lekòl segondè 

 Jwenn moun k ap  travay nan djòb mwen  ta  renmen genyen an ak nan kolèj mwen  ta  renmen ale a. 
Mande yo konsèy ak estrateji sou pwòp siksè yo 

 

 Ankouraje paran/gadyen mwen pou patisipe seryezman nan chemen m pou siksè nan lekòl segondè ak apre. 

Anyè a divize an seksyon dapre 
borough. Nan chak seksyon gen apèsi 
sou chak lekòl segondè ak pwogram  
ki nan borough sa a, nan lòd lèt 
alfabè: Lekòl Transfè, Young Adult 
Borough Centers (YABCs), Pwogram 
Access GED, Lokal GED, ak Sant  LYFE. 
Men kèk eksplikasyon sou 
enfòmasyon ou ka jwenn nan chak 
paj: 

ENFÒMASYON SOU KOTE POU KONTAKTE 

Seksyon  sa  a  nan  kwen  anlè  agoch 
chak  paj  anyè  a,  li  idantifye  adrès, 
nimewo telefòn, nimewo faks ansanm 
avèk  lòt  enfòmasyon  enpòtan  sou 
kòman ou ka kontakte lekòl la. 

AKSÈ NAN LOKAL 

Aksè  total  pou  chèz  woulant,  Aksè 
limite pou chèz woulant, oswa Pa gen 
aksè pou  chèz woulant endike nan ki 
pwen elèv ki gen difikilte pou deplase 
gen  aksè  nan  lekòl  la.    Pou  lòt 
enfòmasyon, tanpri al gade paj  x. 

EFEKTIF 

Kantite  total  elèv  ki    nan  lekòl  la 
jeneralman.  

PRIYORITE POU ADMISYON 

Priyorite pou admisyon an anba seksyon Enskripsyon, li fè konnen nan ki lòd yo konsidere pran aplikan pou yon lekòl 
detèmine.  Sa ka genyen restriksyon oswa priyorite dapre kote ou rete oswa dapre laj ou. 

KLAS LEKÒL LA KONTE GENYEN 

Lekòl Transfè ak pwogram YABC pa gen nivo klas.  Kredi elèv yo varye pou elèv kapab pran kou yo bezwen. 

DONE SOU RESPONSABLITE 

Tablo sa a montre nòt pou Rapò sou pwogrè a ak nòt pou Evalyasyon kalite pou  lekòl  la.   Yo pran done yo mete pou 
2008‐2009   yo nan ane akademik 2008‐2009 , epi yo pran done yo mete pou 2009‐20010   yo nan ane akademik 2009‐
2010. Pou plis enfòmasyon, tanpri ale nan www.nyc.gov/schools/accountability. 

APÈSI SOU LEKÒL LA 

Yon deskripsyon brèf yon lekòl soumèt, ki eksplike  misyon l ak metòd li pou aprantisaj. 

SÈVIS ÒGANIZASYON KOMINOTÈ     

Yon lis sèvis òganizasyon kominotè a ofri. Sèvis sa yo disponib nan plizyè lekòl ak pwogram pou elèv ki nan yon Lekòl 
Transfè, yon YABC oswa GED.  Sèvis yo ka genyen bagay sa yo pami lòt: pwogramasyon fòmasyon jèn, jesyon ka/konsèy, 
estaj, planifikasyon ak rechèch karyè, konsèy, etc. 

PWEN ESANSYÈL ESTAJ    

Estaj espesyal elèv pran atravè aprantisaj pou travay Learning to Work (LTW). 

AFILYASYON   

Kòporasyon, kolèj ak inivèsite, entitisyon ak òganizasyon k ap kolabore avèk yon Lekòl Transfè, yon pwogram  YABC 
oswa  Access GED. 

 



 

SEKSYON 6: PRAN ENFÒMASYON OSIJÈ ANYÈ A 

Pou plis enfòmasyon sou Differentiated Accountability, 

 ale sou sit wèb Depatman Edikasyon Eta Nouyòk la nan: 

http://www.emsc.nysed.gov/nyc/APA/DifferentiatedAccountability/DA_home 

 
APÈSI (SUIT) 
 
PWEN ESANSYÈL PWOGRAM LAN, KOU LANG, KOU AVANSE NIVO KOLÈJ 
Yon deskripsyon tout pwogram espesyal, kou avanse Advanced Placement (AP) ak kou lang lekòl la ofri.  

LÒT AKTIVITE ANPLIS KI PA FÈ PATI KOURIKOULÒM DEBAZ LA  
Aktivite  ki disponib pou  elèv patisipe,  anjeneral  avan oswa  apre  lekòl,  ki  ka  gen pami  yo devlòpman  lidèchip,  clubs, 
dokiman pou pibliye, aktivite etnik ak kiltirèl, aktivite atistik, espò, pwodiksyon pyès teyat chak ane, etc.   Sonje ke kèk 
lekòl gen dwa pa site tout opòtinite yo.   Si w enterese nan yon aktivite espesifik men ou pa wè  l nan paj  la, kontakte 
lekòl la pou plis enfòmasyon  oswa ale sou sit wèb lekòl la. 

EKIP ESPÒ ALTÈNATIF  LIG ATLÈT LEKÒL LETA SCHOOL ATHLETIC LEAGUE (PSAL) 
Ekip ti gason, ti fi ak ekip miks espò ki patisipe nan Ekip espò altènatif PSAL la.  

ESPÒ LEKÒL 
Espò ant atlèt nan lekòl ak pami ekip ki nan yon menm lekòl. 

ENFÒMASYON  POU ADMISYON 
La a ou ka jwenn enfòmasyon sou divès pwosesis lekòl ak pwogram itilize pou yo konsidere aplikan pou admisyon.  Chak 
lekòl transfè gen pwòp kritè admisyon li. 

 

RAPÒ SOU RESPONSABLITE ETA NOUYÒK  

PWOGRÈ ANYÈL SIFIZAN ADEQUATE YEARLY PROGRESS (AYP) 
AYP montre pwogrè ki bay satisfaksyon nan wout pou atenn objektif pèfòmans pou tout elèv. Pou  lekòl yo fè AYP, yo 
dwe satisfè oswa depase minimòm patisipasyon elèv ak  sa yo vize onivo pèfòmans akdemik pou egzamen eta a fè chak 
ane yo. 

RESPONSABLITE DIFERANSYE DIFFERENTIATED ACCOUNTABILITY (DA) 
Pwogram  sa  a  ofri  Nouyòk  opòtinite  pou matche  pi  byen  entèvansyon  yo  pou  amelyore  pwogrè  elèv  avèk motif 
akademik ki mennen nan idantifikasyon lekòl la pou amelyorasyon dapre Lwa okenn timoun pa dwe rete dèyè No Child  
Left  Behind  (NCLB).   Anplis,  akò 
sou  responsablite  sa  a  pèmèt 
Ajans  edikasyon  lokal  Local 
educational  agencies  (LEAs)  yo 
ofri  sèvis  edikasyon  siplemantè 
Supplemental education services  (SES) pou elèv ki elijib nan  lekòl Tit  I nan premye ane amelyorasyon an pandan y ap 
retade lwa sou chwa lekòl la  jiskaske yon lekòl pa rive fè AYP apre yo fin idantifye kòm lekòl ki bezwen amelyorasyon. 

LEKÒL KI BEZWEN AMELYORASYON SCHOOL IN NEED OF IMPROVEMENT (SINI) 
Yon  lekòl yo  idantifye kòm  lekòl SINI se yon  lekòl ki pa t fè AYP pandan dezan yonn apre  lòt, jan nòm akonplisman Eta 
Nouyòk yo defini l: 

 Konpozisyon Lang Anglè English Language Arts (ELA) 

 Matematik  

 Syans (klas 3yèm‐8yèm ane sèlman)  

 Pousantaj gradyasyon nan lekòl segondè  
 
Pandan kèk  lekòl bay bon rezilta pou plizyè elèv, yo pa amelyore ase akonplisman pou tout elèv yo. Nan kèk  lòt ka, yo 
idantifye lekòl kòm SINI lè kantite elèv ki patisipe nan egzamen eta egzije yo pa ase. 

 

 



 

SEKSYON 6: PRAN ENFÒMASYON OSIJÈ ANYÈ A 

Pou plis enfòmasyon sou  
Pwogram Chwa Lekòl Leta No Child Left 

Behind  
ale nan www.nyc.gov/schools/nclb

 

RAPÒ SOU RESPONSABLITE ETA NOUYÒK (SUIT) 

Dapre  sistèm  responsablite diferansye eta a  (ke yo dekri nan  tablo pi ba a), gen  twa  faz amelyorasyon diferan dapre 
kantite ane yon  lekòl genyen san  li pa fè AYP:   Amelyorasyon, Mezi disiplin   ak Restriktirasyon. Nan etap sa yo,   gen  
kategori  amelyorasyon  selon  degre  echèk  lekòl  pou  l  fè  AYP:  Etap  debaz  (pou  faz  amelyorasyon  an  sèlman);  etap 
amelyorasyon ki mande konsantrasyon ak etap global.   

Dimansyon, posiblite ak konpreyansyon entèvansyon yo konsidere pou amelyore  lekòl  la, ansanm ak founisè prensipal 
sipò a, sipèvizyon ak entèvansyon, varye dapre faz amelyorasyon an ak kategori a.  Anplis faz sa yo, NYSED ap idantifye 
lekòl yo jije kòm  lekòl " k ap pèsiste nan move pèfòmans"“persistently  lowest‐achieving”   ak  lekòl ki sou  lis pou fèmen 
apre revizyon Schools Under Registration Review (SURR). 
  

Faz amelyorasyon  Konsekans 

Amelyorasyon 

 Y ap avèti paran yo sou faz amelyorasyon lekòl la. 

 Eta Nouyòk ap evalye kalite lekòl. 
  Lekòl yo ak paran yo ap mete anplas epi aplike yon plan pou amelyorasyon (kòm pati CEP 
lekòl la) epi y ap kontinye travay pou atenn sa yo vize pou amelyorasyon an. 

 Y ap enfòme paran yo sou Sèvis Edikatif Siplemantè Supplemental Educational Services (SES) 
ak/oswa sou opsyon pou yo transfere nan pwogram  chwa lekòl leta a.   

Mezi disiplin   Lekòl yo ap aplike yon plan disiplin epi y ap evalye kourikoulòm lan.   

Restriktirasyon 

 Kreyasyon yon plan restriktirasyon pou lekòl.   
 Misyon yon ekip entèvansyon ak edikatè distenge ansanm Joint Intervention Team and 
Distinguished Educator: Estaf ki soti lòt kote pou ede lekòl la aplike plan restriktirasyon an epi 
revize l, si sa nesesè. 

 Posiblite pou yo fèmen lekòl la pwogresivman oswa fèmen l nèt , si pa gen gwo amelyorasyon 
ki fèt . 

 
MEZI POU AMELYORE 
Tout  lekòl yo  idantifye kòm SINI oblije aplike entèvansyon pou ede yo amelyore pwogram ansèyman yo ak  jesyon yo. 
Pou  chak  faz  amelyorasyon,  lekòl  la  itilize  rezilta  yon  dyagnostik  ak/oswa  yon  sipò  (Evalyasyon  kalite  byen  presi, 
evalyasyon  kourikoulòm  lan  ak Misyon  yon  ekip  entèvansyon  ki  gen  edikatè  distenge  a  )  pou  l  kreye  yon  plan  pou 
ameloyre  lekòl  la. Yon  lekòl kite yon etap pou  l ale nan yon  lòt  lè  l pa rive fè AYP pandan dezan. Pou yo ka retire yon 
lekòl nan yon kategori amelyorasyon, li dwe fè AYP yo vize a pandan dezan yonn apre lòt. 

Okenn timoun pa rete dèyè No Child Left Behind (NCLB)  
Dapre lwa 2001 okenn timoun pa rete dèyè No Child Left Behind Act (NCLB), elèv ki nan lekòl yo idantifye kòm lekòl Tit I 
ki bezwen amelyorasyon  (SINI) pandan dezan oswa plis ak  lekòl ki 
sou  lis  Schools  Under  Registration  Review  (SURR)  yo  dwe  ba  yo 
opòtinite pou mande yon transfè nan yon  lekòl ki pa SINI. Pou plis 
enfòmasyon  sou  Chwa  lekòl  leta  NCLB,  imèl 
NCLB_PSC@schools.nyc.gov. Si w  ta  renmen enfòmasyon  sou SES,  
imèl NCLBSESProgramSupport@schools.nyc.gov. 

 
 
 
 
 
 
 
 
 
 
 


